
Madrile amets 
TXILLARDEGI / Hizkuntzalari eta idazlea 

Itsu batek ere ikusten du: 
PNVa, alderdi espainola eta 
espainolista denez, «normali-
zazio» osoaren atzetik ari da 
nabarmenki. Eta prozesu ho-
rretan, urrats bat falta zaio: 
Madrileko Gobernuan ere 
sartzea. Badakizue: «Gure he-
rriari buruzko erabakiak as-
kotan Madrilen hartzen direla», eta abar. 

Arzalluz karka nabarmena denez (jatorriz eta 
praxiz), horretan ari da betidanik. Garaikoe-
txearekin istilua izan zuenean, zer egin zuen? 
Juan Carlos erregea Madrilen ikusi. Ez zarete 
oroitzen? 

Orain ustelkuntza aski aurreraturik dagoen 
ustean, Madrilen ere gobernukide izateko ga-
raia dela iruditzen zaio. Eta, apurka, gure he-
rria konturatuko dela baipaitaki, pausua presta-
tzen hasi da. Horregatik esan du han «nego-
ziatu» egin beharko dela, eta abar. Hain zuzen 
ere, espainiarkuntza izkutatzeko. 

Hala ere, eta batzuk segurtatzen didatenez, 
PNVan oraindik ere «abertzale» batzu badaude 

Eta hauengan pentsatuz, Arana Goiri-ren 
esaldi batzu gogoratuko ditut: «El yerro de los 
bizkainos del siglo pasado, y de todo el pre-
sente, que ha causado la ruina de nuestra pa-
tria, es el españolismo. Españolismo ha habido 
en nuestros gobernantes; españolismo en nues-
tros historiadores; españolismo en nuestros ju-
ristas... Si los euskerianos hubiesen sido pa-
triotas, ni se habrían lanzado por un rey y 
señor que los unía al extranjero, ni habrían san-
cionado su propia esclavitud enviando sus dipu-
tados a Madrid»... 

Minbiziak egin du bide, geroztik. Orain, gu 
«eroso» senditu ondoren, «gobernukide» ere 
bai. Noizko PP-rekiko «integrazioa»? Noizko 
aitor osoa; «Te admiro, Mario. Pero no puedo 
decírselo a los buruquides. Tranquilo, todo se 
andará». 


